
Uunga siunnersuut: Aningaasarsianit akileraarutit pillugit Inatsisartut inatsisaata allan-
ngortinneqarneranik Inatsisartut inatsisaat
Aningaasagarnermut Nunamullu Namminermut Naalakkersuisumit sagqummiunneqartoq

pillugu
Aningaasaqarnermut Akileraartarnermullu Ataatsimiititaliap

ILASSUTITUT ISUMALIUTISSIISSUTAA

Siunnersuutip pingajussaaneerneqarnissaanut sagqummiunneqartoq

Ataatsimiititaliaq suliarinninnermini ukuninnga inuttagarpoq:

Inatsisartunut ilaasortaq Finn Karlsen, Siumut, siulittaasoq
Inatsisartunut ilaasortaq Gerhardt Petersen, Atassut, siulittaasup tullia
Inatsisartunut ilaasortaq Evelyn Frederiksen, Siumut

Inatsisartunut ilaasortaq Jens Imanuelsen, Siumut

Inatsisartunut ilaasortaq Kalistat Lund, Inuit Ataqatigiit
Inatsisartunut ilaasortaq Hans Aronsen, Inuit Ataqatigiit
Inatsisartunut ilaasortaq Naaja Nathanielsen, Inuit Ataqatigiit

Ulloqg 17. oktober 2013-imi aappassaaneerinerup kingorna siunnersuut ataatsimiititaliamit
misissorneqarpoq.

Siunnersuut pingasunik immikkoortoqarpoq, taakkunani inuit ernianut aningaasartuutaasa ta-
makkiisumik ilanngaatigineqarsinnaataanissaasa atuutilerseqqinnissaa pillugu siunnersuut
tamanit isumaqatigiissutigineqarsinnaasimanani.

Siunnersuutip Inatsisartunit aappassaaneerneqarnera
Siunnersuut Intsisartunit akuerineqarpoq aammalu pingajussaaneerneqartinnani ataatsimiitita-
liamit suliarineqartussatut ataatsimiinnermi aqutsisumit innersuussutigineqarluni.

Ataatsimiititaliap siunnersuummik suliarinninnera

Emiat tamakkiisumik ilanngaatigineqarsinnaanerisa atuutilerseqginneqarnissaa pillugu siun-
nersuummut aningaaseriviit isumaat paasiniarlugu apeqqutinik marlunnik ataatsimiititaliaq
aningaaserivinnut marluusunut siullermeerinerinut atatillugu ataatsimiititaliaq nassiussivoq.
Akileraarutit A-t iluanaarutisianillu akileraarutit akilerneqarfissaattut killiliussap ullumik
ataatsimik ilagqinneqarneranik nassataqartumik Naalakkersuisut allannguutissatut siunner-
suummik nassiussisimasut ataatsimiititaliap maluginiarpaa.

Ataatsimiititaliap inassuteqaatai

Ataatsimiititaliami amerlanerussuteqartut Siumut Atassullu siunnersuut pillugu ima

ogaasegaateqarumapput:

Ernianut ilanngaatit pillugit aningaaserivinnit marluusunit akissutit siunnersuummut isum-
mernerup allanngortinneqarnissaanik tunngavissiinngillat.

Tamanna tunngavigalugu ataatsimiititaliami amerlanerussuteqartut siuliani allassimasut

Naalakkersuisut allannguutissatut siunnersuutitut nassiussaat ilanngullugu siunnersuut Inat-

sisartunit akuerineqassasoq inassutigaat.

Ataatsimiititaliami ikinnerussuteqgartut Inuit Atagatigiit siunnersuut pillugu ima ogaase-

qaategarumapput:

Erniat tamakkiisumik ilanngaatigineqarsinnaanerisa atuutilerseqqinneqarnissaa pillugu siun-
nersuummut isumartik Inuit Ataqatigiit allanngortinngilaat. Apeqqutit ajornartorsiutillu ataat-
simiititaliap sulinerani Inatsisartullu ataatsimiinneranni Inuit Ataqatigiinnit sagqummiun-
neqartut Naalakkersuisunit naammaginartumik akissuteqarfigineqanngimmata Inuiat Ataqati-
giinniit erseqqissaatigineqassaagq.

Tamanna tunngavigalugu siunnersuut Inatsisartunit itigartinneqassasog ataatsimiititaliami

ikinnerussuteqartut siuliani allassimasut inassutigaat.

Taama oqaaseqarluni isumaliutissiissummilu allassimasutut paasinnilluni ataatsimiititaliap
siunnersuut pingajussaaniigassanngortippaa.

Finn Karlsen, siulittaasoq

Gerhardt Petersen

Evelyn Frederiksen

Jens Immanuelsen Naaja Nathanielsen

Hans Aronsen / Kalistat Lund

